
SECTOR-Podrška organizacijama civilnog društva iz oblasti zaštite okoliša u jugoistočnoj Evropi
Obavijest o evaluaciji koncepata projektnih prijedloga
Zahvaljujemo se svim organizacijama civilnog društva (OCD) koje su iskazale interes i prijavile svoje koncepte projektnih prijedloga na drugi konkurs tzv. SECTOR grantova, finansiranih od strane Švedske agencije za međunarodni razvoj (Sida), a uz tehničku podrsku Ureda REC-a u BiH. 

 

INFORMACIJA O PROCESU EVALUACIJE

Ured REC-a u BiH je zaprimio ukupno 69 aplikacija od strane OCD-a diljem BiH. 

Osoblje REC-a BiH je bilo zaduženo da uradi pred-selekciju svih aplikacija prije konačne evaluacije od strane nezavisne komisije. 

Pred-selekcija je podrazumijevala sljedeće:

· Podnosioci zahtjeva moraju udovoljavati uvjetima za dodjelu grantova (organizacije civilnog društva koje su registrovane po Zakonu o udruženjima (građana) i fondacijama u Bosni i Hercegvini (RS, FBiH i Brčko Distrikt);
· Prijavni formular: Organizacije koje su se prijavile trebale su (kompjuterski) ispuniti Dodatak I koji sadrži dio A (kontakt informacije); dio B (opis projekta) i dio C (navedenu ukupnu procjenu budžeta). Forme i loga nisu se smjele modifikovati, kao ni unošenje traženih podataka olovkom!
· Informacije o relevantnim interesnim stranama morale su biti navedene u obaveznom  Dodatku II koji je trebao biti popunjen, potpisan i ovjeren pečatom (original). Dodatak II je trebao biti dostavljen za svaku interesnu stranu. 

· Dokumentacija o podobnosti: Organizacije koju se se prijavile na konkurs trebale su dostaviti sljedeću dokumentaciju uz prijavni formular:

· Kopiju registracije 

· Kratki profil (biografija/lična karta) organizacije, 

· Listu projekata koje su do sada implementirali, 

· Godišnje budžete (u EUR-ima) u zadnje tri godine.

· Aplikacija je trebala biti dostavljena do krajnjeg roka (05. novembar 2007.) do 17 sati. Sve aplikacije koje su stigle poslije roka, čak i sa pečatom krajnjeg datuma, nisu se uzimale u obzir, kao ni aplikacije poslane e-mailom ili faksom. 

Svi navedeni kriteriji koji su navedeni u pred-selekciji, bili su jasno navedeni i u Konkursu. 

Od ukupno 69 aplikacija, 16 aplikacija nije prošlo pred-selekciju, tako da su 53 aplikacije  sa popratnom dokumentacijom dostavljene članovima nezavisne komisije koji su vršili dalju evaluaciju u skladu sa sljedećim kriterijima: 
· relevantnost za cilj programa: 
· Na koji način je obuhvaćeni problem povezan sa ciljem programa grantova, onako kako je isti definisan u pozivu? 

· potencijalni uticaj aktivnosti OCD-a: 

· Kako projekat namjerava unaprijediti ili promijeniti urbani okoliš i kvalitet života u ciljnom području? Kako ciljevi projekta doprinose postizanju ove promjene? 

· Da li ovaj projekat ima ikakav uticaj na način života ciljnog područja ili zajednice? Da li su uzeti u obzir socijalni i ekonomski aspekti?

· pristup:

· integralan: Da li su se u analizi problema i pronalaženju rješenja primjenjivali principi održivog razvoja kroz integraciju različitih aspekata društva (okolišnih, socijalnih, ekonomskih)?

· inkluzivan: da li projekat predviđa dovoljno učešće različitih interesnih strana i rad sa vlastima? Da li su relevantne interesne strane jasno identificirane i njihovo učešće osigurano? Kako su uobzireni interesi ciljnih zajednica i kako je definisano njihovo učešće? 

· uzima u obzir poštivanje ljudskih prava: Da li projekat ima za cilj uključivanje žena, manjina, i svih etničkih grupa? Da li ciljevi projekta promoviraju etničku i spolnu jednakost i prava manjina, onoliko koliko to dozvoljava okvir projekta?

· Osposobljenost OCD-a: Prema dostavljenoj popratnoj dokumentaciji (registracija, lična karta OCD), da li je OCD dovoljno kvalifikovana za provođenje aktivnosti? 

Pored navedenih kriterija, komisija je obratila pažnju i na sljedeće: 

· Da aktivnosti koje organizacija predlaže ne zalaze u nadležnosti vladinih (ili nekih drugih institucija), osim ako te aktivnosti nisu konkretno preuzele vladine (ili dr.) institucije navedene kao interesna strana/partneri u projektu. 

· Da projekat nije profitabilnog karaktera ( u protivnom se ne može odobriti), 

· Da projekti koji su naučno-istraživačkog karaktera ne mogu proći u drugu fazu, 

· Da se članovi komisiji izjasne ukoliko imaju saznanja da su se neki projekti već implementirali, 

· Da se ne odobre projekti organizacija koji u prošlosti nisu adekvatno opravdali dodjeljena sredstva od strane REC-a. 
REC pravilo: Članovi komisije nemaju pravo evaluacije projekata u kojima je njihova firma navedena kao lider i partner, bez obzira ako članovi lično nisu uopšte učestvovali u pripremi istog.   
SASTANAK KOMISIJE
Sastanak Lokalnog savjetodavnog odbora (Local Advisory Board – LAB), odnosno komisije održan je 03. decembra 2007. godine  u uredu REC-a u Sarajevu.  

Članovi komisije su:

1. Gđa. Dragana Selmanagić, dipl. ing. građ., (NVO Centar za okolišno održivi razvoj, Sarajevo) 

2. Gdin. Dragan Nikolić, dipl. ing. zaštite životne sredine (Depot - Regionalna deponija Bana Luka)  

3. Gdin. Almir Prljača, dipl. ing. građ./hidro. (Federalno ministarstvo poljoprivrede, vodoprivrede i šumarstva)

Odlukom komisije koja je ocjenjivala koncepte projektih prijedloga bh. organizacija civilnog društva, od razmatranih 53 prijedloga projekata odobreno je 19 (tj. steklo pravo pripreme punog prijedloga projekta) putem konsenzusa komisije i na osnovu srednjih konačnih ocjena. 
OCD-e čiji projekti nisu odobreni za drugu fazu, ohrabrujemo da se prijave na slijedeći SECTOR konkurs koji će biti objavljen u oktobru/novembru 2008. godine. 
Onim OCD -ima čiji koncepti su odobreni i prešli u drugu fazu, čestitamo i želimo puno sreće prilikom pripremanja punog prijedloga projekta. 
NAPOMENA: Ovih 19 organizacija će biti pozvano da prisustvuje obaveznom TRENINGU za pripremu punog projektnog prijedloga koji će biti održan 27. decembra 2007., u Sarajevu. Detaljne informacije će biti blagovremeno proslijeđene putem e-maila.  

 
Zahvaljujemo se svim aplikantima, bh. OCD -ima na iskazanom interesu na teme: urbanog okoliša i urbanog održivog razvoja.

 

Odjel za saradnju sa OCD/NVO 

REC BiH 
Sarajevo, 06. decembar 2007. godine
